Fakahinohino ki he tanaki ‘o
e Veve ke toe Fakafo’ou mo e
Veve ‘a Otepoti Dunedin mei he

Ve‘ehala

Tau ngaue fakataha Otepoti Dunedin mo
fakahoko ke lava!

Ko e ha e ‘uhinga ‘o e liliu ki he tanaki ‘o e veve mei he ve'ehala?

Mei he ‘aho 1 Siulai 2024, te mau toe tanaki atu ‘a e ngaahi pini veve fo‘ou ke kau ‘i he veve tanaki mei he
ve'ehald: ko e pini tapuni lanu mata ki he me'akai keikeinangd mo e veve'i ‘akaul pea pehe ki he pini tapuni
kulokula ki he vevé.

Tokoni'i ‘a Otepoti Dunedin ke tau ‘ene taumu‘a ke fo'i noa ha toe ‘i ai ha veve ‘e li‘aki, pea fo'i noa ke toe ‘i ai
mo ha kasa kaponi!

Ko ho‘o ngaahi pini veve ‘e tanaki mei he ve‘ehala

Ngaue‘aki ‘a e fakahinohino ko eni pea pehé ki he tohi mahina ki he taimi tanaki ‘o e veve mei he ve’ehala, ke
tokoni kiate koe ki hono ‘ave ‘a e pini totonu ke hiko ‘i he uike kotoa pé.

Veve me‘akai keikeinanga Veve Ngaahi veve tuifio ke toe Ngaahi veve me'‘a sio‘ata ke
mo e veve'i ‘akai ke toe vilohi ke toe ngaahi‘aki toe vilohi ke toe ngaahi‘aki ha
vilohi ke toe ngaahi’aki ha ha me‘a ‘e taha me‘a ‘e taha
me’a ‘e taha

Ko e ha ‘a e ngaahi pini ‘oku hiko fakataha?

Tuku ki ve’ehala ho'o pini lanu pull ki he ngaahi veve me’a sio‘ata ‘i he taimi anga maheni ‘o e tanaki fakauike
ua, fokotu‘u fakataha ki ai mo ho‘o ongo pini tapuni lanu kulokula mo e lanu mata foki.

Tuku ki ve’'ehala ho'o pini tapuni-lanu engeenga veve tuifio ke toe vilohi ke toe ngaahi'aki ha me’a ‘e tahamo e
pini lanu mata ‘i he taimi anga maheni hono hiko fakauike ua.

Manatu’i ange - ‘oku hiko ho’o pini tapuni lanu mata ‘i he uike kotoa pe.



Ko hono tuku ki ve’ehala ‘o ho’o ngaahi pini

Fokotu'u ho ngaahi pini ki ve’ehala ki mu’a he 7 pongipongi ‘i he ‘aho hiko vevé

» Fokotu'u ‘a e ngaahi pini totonu ki ve’ehala ki mu‘a he 7 pongipongi ‘i ho ‘aho hiko vevé, ‘o ‘ikai ko e 7 efiafi
‘0 e ‘aho ‘aneafi.

» ‘E kamata ‘a e hiko ‘o e vevé mei he 7 pongipongi ‘0 a‘u nai ki he 7 efiafi ‘i ho ‘aho hiko vevé.
» Toe fakafoki mai ki loto ‘api ho ngaahi pini ‘i he faka‘osinga ‘o e ‘ahé.

Fokotu'u fakalelei ho ngaahi pini

Fokotu‘u ho‘o ngaahi pini ke tanaki ‘i he potu ‘oku ‘ataa pé ‘a ‘olunga, senitimita ‘e 50 hono mama‘é mei he
ngaahi fu‘u pou ‘uhild, senitimita ‘e 30 mei he ngaahi pini kehé, pea tu'u ofi ki he ngatangata‘anga ‘o e hala.
Kataki ‘o ngaue'aki ‘a e me'a fakama'u lanu ‘uli'uli ke tapuni malu ‘a e ngaahi pini fakava'e ko eni.

Tauhi ‘a e halanga tangata ke ‘ata‘ataa ki he kau fononga lalé.

Tauhi ke ‘ataa pe ‘a e ngaahi tau‘anga pasi.

‘Oku ke nofo ‘i he elia ‘Apiako Ako Ma'olunga hake he ako Kolisi?

‘0 kapau ‘oku ke nofo ‘i he ‘élia ‘Apiako Ako Ma'olunga hake he ako Kolisi, tuku hake ho'o pini katoa ke hiko ‘i
he Tusite kotoa pe.

Ngaahi ‘aho malolo eni ‘e ikai fai ai hano hiko ‘o e vevé, mo e ngaahi veve ke toe vilohi ke toe ngaahi‘aki
ha me‘a ‘e taha

‘Oku ‘ikai te mau hiko veve ‘i he ‘aho:
« Falaite Lelei — ‘e toki hiko ki he ‘aho hono hoko, ‘a ia ko e ‘aho Tokonaki Pekia
» ‘Aho Kilisimasi (‘o kapau ‘oku hoko ‘i he lolotonga ‘a e uiké) — ‘e toki hiko ki he ‘aho Tokonaki hoko mai pé

» ‘Aho ‘uluaki ‘o e Ta'u Fo'oli ( ‘o kapau ‘e hoko ‘i he lolotonga ‘o e uiké) — e toki hiko ki he ‘aho Tokonaki hoko
mai pe.

Pini tapuni-lanu mata

Fa'o ho'o me'akai keikeinanga mo e veve'i ‘akad ‘i he pini ko eni.
[}

Me’akai keikeinanga

Fua'i ‘akau, vesitapolo | fo'i ma/me‘akai ngaohi mei he mahoa‘a | me‘akai
ta'o | efuefu'i kofi | ngaahi fo'i t1 kuo ‘osi ngaue‘aki | siisi | fua‘imoa | fo'i
pata

Kakano'i manu, hui mo e me’akai tahi
Toenga kai kakano'i manu | ngaahi me’akai hui | ngaahi me’akai tahi ‘oku
nge'esi | ika

Veve'i ‘akau mei he ngoue

Veve'i ‘akau mei he ngoué | veve'i musie mei he kosi | ngaahila'i ‘akau |
ngaahi matala'i ‘akau ne tutu'u | ngaahi ‘akau ne tu'utu’u | fanga ki'i va'a
ikiiki

0 Fulufulu mo e fulufulu’i manu




‘Oua ‘e fa’o 'a e ngaahi me’a ko eni ‘i ho pini tapuni lanu mata.

‘Ikai

Pepa, puha Pepa - ‘oku pau ke fa'o eni ‘i ho'o pini tapuni lanu engeenga, ke toe
vilohi ‘o toe ngaahi’aki ha ngaahi me’a ‘e taha

Efuefu - ‘oku pau ke mokomoko,vikuviku, takai'i ‘aki ha me’a pea toki fa'o ki
ho’o pini vevé

o 1 i 6 Ngaahi me’a huhu'a

Lo'akau, kalasi ‘o e ‘akau fa (cabbage tree), la'i paame* - ko e ngaahi me'a
ko eni ‘oku nau hd ‘o matu'usia ki he ngaue ‘a e misini

Ngaahi fo'i t1 - ko hono ‘uhinga he ‘oku ‘i ai ‘a e ngaahi fo'i ti ‘e ni'ihi ‘oku
ngaue’aki ‘a e kulu pelesitiki

6 Papa faito’o, efuefu’i papa, papa teletele, kelekele*

Ngaahi fa'o’anga me’akai ‘oku lava ke fakapopo - tatau ai pé ‘o kapau ‘oku

tohi ai ‘a e “fakapopo”, fa’'o pé ‘a e ngaahi ipu, laulau, puha, nge’esi ipu ioketi ‘i
he pini veve

6 Ngaahi kofukofu loto ‘o e pini veve

Ngaahi me’a pelesitiki — tatau ai pe pe ‘oku lava ke “fakapopo”, fakamolemole
kae fa'o ‘a e me’a pelesitiki kotoa pé ‘i he pini veve (tuku kehe ‘o kapau ko e
pelesitiki ‘oku ma’a, fefeka ‘aupito pea ‘oku fakafikefika 1,2, pe 5-"aia ‘e
malava ke ngaue’aki ki hano ngaahi ha me’a fo'ou ‘e taha. Ko e ngaahi me’a ko
eni ‘e fa'o kinautolu ‘i he pini tapuni engeenga)

e Fakaveve ‘a e fanga monumand pe ko ‘enau ‘one’one nofo’anga

*Fakamolemole ‘o ‘ave ki he lingi'anga veve Green Island Landfill Resource Recovery Park. Mahalo ‘e ‘i ai ha
ki'i totongi si’isi’i pé ki ai.



Pini tapuni engeenga tanaki'anga ‘o e ngaahi
me’a kehekehe ‘e lava ke vilohi ke toe ngaahi
fo'ou ‘aki ha me’a kehe

‘Oku fiema'u ke fa'o ‘a e veve totonu, ma’a pea malu foki ki he pini ni.

Ko e ngaahi me’a ‘oku tanaki ‘i loto he pini ko eni, ‘e ngaue ki ai ‘emau timi ‘oku nau tokanga'i

‘a e ngaahi veve ‘e toe ngaahi fo'ou ‘aki ha me’a kehe ‘e taha. Mou kataki ke tau malu'i kinautolu mo ‘enau

ngaue, ‘i he taimi kotoa pe, he ‘oku nau tokoni ke fakapapau'i ‘oku ngaue’aki ‘a e veve na’a ke ‘ave ke toe
ngaahi'aki ha me’a kehe, ‘i he taimi ki he taimi.

d

Ngaahi pelesitiki fefeka mo e nge’esi hina pelesitiki ke toe fakafo'ou
) ‘oku fakafika 1,2, moe 5 pe
' Nge'esi hina hu’akau | ngaahi hina inu | ngaahi hina shampoo | nge’'esi
sy poulu ‘aisi kilimi | laulau pelesitiki ki he kakano'i manu | nge’esi poulu
/1\ /2\ /5\ masalini | nge’esi hina na’e ngaue’aki ki he fakama'a mo e fufulu
Lm‘s) %:E) Lp:') Kataki ‘oua ‘e fakapakoko’i. Fakama’a katoa. ‘Oua ‘e ‘ave mo ha tapuni.

Q Ngaahi kapa, ukamea sitila mo e ‘alaminiume
Kataki ‘oua ‘e fakapakoko'i. Fakama’a katoa. Si’aki ‘a e ngaahi tapuni ‘oku ‘ikai
fakapipiki.

Pepa

Ngaahi pepa makasini | nusipepa | ngaahi tohi noa’ia pé pepa tu'uaki

Ke ma’a pea fakapakoko'i.

0 Puha pepa

Ke ma’a pea fakapakoko'i.




‘Ikai

Fa'ahinga la’i tapuni, nge’esi tapuni’i hina, ngaahi tapuni hina me’a pamu
pe fana'i

° Nge'esi kapa ‘o e hina fana kaloni pe fakanamu lelei, foila ‘alaminiume

- e Puha hu’'akau / puha inu

e Kula pe poli pini - Fakamolemole ‘o ‘ave ki he lingi‘anga veve Green Island
Landfill Resource Recovery Park ke vilohi ‘o toe ngaahi‘aki ha me‘a ‘e taha.

Ngaahi pelesitiki molu
Ngaahi milemila pelesitiki, ngaahi kofu me'akai, nge‘esi milemila chips pé
kofukofu ma, milemila takai kofukofu ‘oku ‘ea ‘a loto

y e Fa'ahinga poulu ‘oku lahi hake he lita ‘e 4 pe si'i hifo ha ki'i poulu dip

Ngaahi tokoni ikiiki ki ho'o pini
¢ Fakamolemole ‘oua ‘e fakafonu ke hake pitopito ha fa’ahinga taha pé ‘o ho‘o ngaahi
pini
¢ ‘E ‘ikai ke hiko ‘a e ngaahi pini ‘oku fu‘'u mamafa

e Fakamolemole ‘o fa‘o movetevete pé ho‘o veve ‘e toe vilohi ‘o ngaahi'aki ha me‘a
fo‘ol - ‘oua ‘e fa‘o fa‘u taha pe fa'o milemila. Ko e me‘a ‘e fa‘'o milemil3, ‘e ‘ave ia ki
he lingi‘anga vevé - ko ia ai, fa‘o movetevete pé!

¢ Kataki ‘o ngaue‘aki ‘a e ngaahi me‘a fakama‘u ki hono tapuni malu ho'o pini fakava‘é.
‘Oku lava ke ma‘u atu eni mei he ngaahi Senita Ngaue'anga ‘a e DCC.



Pini lanu puld ki he tanaki ‘o e ngaahi me’a
sio’ata ‘e vilohi ‘o toe ngaahi’aki ha me’a kehé

Fa‘o ‘a ho'o ngaahi nge‘esi hina mo e ngaahi nge’esi hina fa’o’anga me’a sio‘ata ‘i he
pini ko eni.

Ngaahi nge’esi hina
Ke ma’a, ‘'oua e mafahi, ‘oua ‘e tapuni

Ngaahi nge’esi hina fa'o’angame’a
Ke ma‘a, ‘oua ‘e mafahi, ‘oua ‘e tapuni

‘Oua ‘e fa'o ki ai ha a'i tapuni, tapuni‘i hina sio’ata pe ko ha hina ‘oku
pamu pe fana

6 Ngaahi me’a sio’ata ngaue’aki ki he ta'o ‘ovani*

° Ngaahi ipu inu sio’ata*

° Sio’ata mu'a ‘o e me’alele, sioata teuteu pé peleti sio’ata*
° Ngaahi fo'i ‘uhila motu’a*

Q Ngaahi hina pe ngaahi nge’esi hina fa’o’anga me’a ‘oku mafahi*

*Ko e ngaahi me‘a eni ‘e ‘ikai lava ke toe vilohi ‘o ngaahi’aki ha toe me‘a fo‘ou.
Fakamolemole ‘o kofukofu'i ‘a e ngaahi me‘a ko eni ‘o fa‘o ‘i ho pini veve tapuni
kulokula



Pini veve tapuni kulokula — ko e me’a
fakamuimui taha ke fai!

Fa'o ‘a e ngaahi veve mei ho ‘api ‘e ‘ikai lava toe ngaue‘aki, monomono pe toe vilohi ke
ngaahi’aki ha me‘a kehe ‘i ho pini veve tapuni kulokula.

‘Oku ‘i ai ‘a e ngaahi me‘a ‘e ‘ikai ke fa'o ‘i he pini ko eni.
) .
Ikai

° Ngaahi hina kasa* - ‘e malava ké nau fakatupunga ha vela

Q Ngaahi me’a li'aki ‘oku fakatupunga kona*

° Nge‘esi sio‘ata mafahi pe ko ha ngaahi me‘a masila ‘oku ta‘e kofukofu

Q Ngaahi me’a huhu'a*

Efuefu vela/movetevete - té ne fakatupunga ha vela. Kuopau ke momoko,
vikuviku, pea kofukofu ki mu‘a pea fa‘o ki he pini vevé

Ko e ngaahi veve mei he ‘akal - fa‘o ki he pini tapuni lanu mata, pe ‘ave ki
he lingi‘anga veve Green Island Landfill Resource Recovery Park

Q Kelekele

Q Ngaahi me’a mamafa ki hono hiki

*Fakamolemole ‘o ‘ave ki he lingi‘anga veve Green Island Landfill Resource Recovery Park ke malu ‘enau
ngaue ki hono faka‘auha. Mahalo ‘e ‘i ai ha ki‘i totongi si‘i ki ai.



‘Oku ‘ataa ké ke fili ‘a e pini veve lita ‘e 240 ki
he veve'i ‘akau
Tanaki Fakauike-Ua

‘E malava ké ke fili ke ngaue‘aki ‘a e pini fakava'e lita ‘e 240 ki he veve'i ‘akau, ke kau ki ho'o
ngaahi pini veve ‘oku hiko mei he ve'ehala. ‘Oku ‘i ai ‘a e totongi fakalahi ki ai mei he ‘aho 1
Siulai 2024. ‘E tanaki fakauike ua ia fakataha mo ho‘o pini tapuni engeenga.

Fakamolemole ‘o fetu‘utaki ki he DCC ‘i he 03 477 4000 pé ko ho'o vakai ki he www.dunedin.govt.nz/recycle ki
ha toe ngaahi fakamatala fakaikiiki.

= = = =g= . . . - .
Kau ‘inisipekita pini veve vilohi ke toe ngaahi‘aki ha
4 4 ’
me’a fo'ou
‘| he taimi hono tuku ki ve'ehala ho'o vevé, ‘oku sivi‘i leva ‘e he kau ‘inisipekita pini ‘a e ngaahi me‘a ‘oku fa‘'o ‘i
loto ‘i he ngaahi pini veve ‘a e DCC, ‘a & ‘oku fakataumu‘a ke vilohi ‘o toe ngaahi‘aki ha me‘a fo‘ou.

Ko e tokolahi ‘o e kakai ‘o Dunedin ‘oku nau fai ‘a e ngaue lelei ‘aupito ki hono vilohi ‘a e vevé ke toe ngaahi‘aki

ha me’a kehe. Ko e kau ‘inisipekita pini:

« ‘oku nau fakamalo atu ‘i ho'o ngaue lelei ki he vilohi ‘o e vevé ke toe ngaohi ‘aki ha me‘a fo‘ou

« ‘oku nau ‘omai ‘a e ngaahi fakakaukau ke tokoni atu ki hono toe fakalelei'i ‘aki ‘a e vilohi ‘o e vevé pea mo
fakasi‘isi‘i ‘a e fe'aveaki ‘o e ‘uli fakatu'utamaki

faka‘'aonga‘i ke ngaohi ‘aki ha me‘a fo'ou ‘e taha.

‘Oku fa'a tuku atu ‘e he kau ‘inisip€kita pini ‘a e fanga ki'i tohi fakahinohino ‘i ho pini, ‘o fakatatau ki he ola
‘enau sivi. Pea ko e taimi ‘e ni‘ihi mahalo té nau tuku atu ha tohi ‘i ho puha meili.

‘0O kapau ‘e sivi pea ma‘u ha pini veve engeenga ha ‘api ‘'oku fu'u lahi ange ‘a e ngaahi veve ta‘etotonu ‘i loto,
mahalo pé ‘e ‘ikai hiko ‘a e veve ko ia.

‘E toe fou atu ‘amui ‘a e kau ‘inisipékita pini ke toe sivi'i ho'o pini, pea te nau tuku atu ha ngaahi tohi fale'i. 'O
kapau ‘e sivi tu‘o tolu ha pini ‘a ha ‘api pea ma‘u ‘oku kei lahi hono fa‘o hala‘i, te nau ‘ave ‘a e pini ko id pea
ta‘ofi fakataimi mo hono hiko ho‘o veve ‘i he mahina ‘e tolu. ‘| he ‘ene ‘osi i3, ‘e to e hoko atu hono tanaki ho'o
veve, ka ‘e totongi ‘e he taha ‘o'ona e ‘api ‘a e ngaue mo hono fakaheka atu ho‘o pini fo'ou.

Ko e fanga ki'i fakakaukau eni ki ho’o pini
Fakasi'‘isi‘i ‘a e mole ki ho‘o pa‘anga pea mo e ‘atakai foki ‘aki ‘a e ‘ikai kofu ‘a ho loto
pini vevé. Ko e ngaahi kofu milemila ko eni ‘oku ‘ikai ke lava ke fakapopo lelei ‘i he
lingi‘anga veve.




Ko e ngaahi fehu'i ‘oku fa'a lahi hono fakafehu'i

Ko e ha e ‘uhinga ne ‘ikai hiko ai ‘eku pini? Kapau ‘e a'u ki he taimi 7 efiafi ‘oku te'eki tanaki ho'o vevé mo e
ngaahi veve ‘e lava ke toe vilohi ‘o ngaohi‘aki ha me'a fo'od, ngalingali pe:
e na’‘e toki tuku hake ki ve'ehala he ‘osi ‘a e 7 pongipongi pea tomui ai he loli veve
e ko e pini veve hala ia ki he hiko veve ‘o e uike ko ia. Toe fakafoki mai pé ki loto‘api kae toki tuku ki ve‘ehala
he ‘aho totonu ke tanaki ai he uike hoké
e na'‘efa’o ‘i he pini hala. Kuopau pée ké ke ngaue‘aki ‘a e ngaahi pini veve ‘a e Dunedin City Council ‘oku hiko
mei he ve‘ehal3, ‘a ia ‘oku ‘asi pe ai ‘a e faka'ilonga ‘a e DCC
» ‘oku fu'u mamafa. Ko e ngaahi mamafa ma‘olunga taha eni ke ngata mei ai ‘a e ngaabhi pini veve ‘a e DCC:
» Pini veve tapuni kulokula - ‘oua toe laka hake he kilo ‘e 30 ‘a e pini lita 140, kilo ‘e 20 ‘a e pini lita 80 (‘e
toki ma‘u ha pini iiki ange he ta‘u 2025)
» Pini tapuni engeenga ki he veve ke toe ngaohi‘aki ha me'a fo'ol — ‘oua toe laka hake he kilo 60 ‘a e pini
lita 240, pea kilo ‘e 20 ‘a e pini lita ‘e 80
» Pini tapuni lanu mata ki he keikeinanga mo e veve'i ‘akau mei he ngoué - ‘oua toe laka hake ‘i he kilo 30
ki he pini lalahi lita ‘e 140, pea kilo 12 ki he pini iiki lita ‘e 23
» Pini pult ki he ngaahi me‘a sio‘ata — ‘oua toe lahi hake he kilo ‘e 12

« fonu hakehake - hake ki tu‘a ‘a e vevé pea ‘ikai lava ke tapuni lelei ‘a e pini fakava'é, pe koe pini lanu puld
ki he ngaahi veve sio‘ata ‘e lava ke ngaohi‘aki ha me‘a fo'ou

» oku ke fa‘o ‘a e ngaahi veve ‘oku tapu ‘i ho‘o pini veve ‘e toe ngaahi‘aki ha me‘a fo‘ou.

Kuo ‘osi nai ‘a e 7 efiafi, ka ‘oku ‘ikai ha taha ‘o e ngaahi ‘uhinga ‘i ‘olunga ‘e hoko ki he ‘eku pini? ‘0
kapau ‘e ‘ikai hiko ho’o veve mo e/pe ho'o veve ke toe ngaohi‘aki ha me‘a fo‘ou, kataki ngaue’aki ‘a e foomu
FAQ ‘i ho'o polokalama telefoni mopaile app DCC Kerbside Collection, pe ta ki he fika 03 477 4000 ki mu‘a
he 5 efiafi ‘o e ‘aho hoko mai hili ‘a e ‘aho totonu ki he hiko ho‘o vevé. Kataki ‘o toe fokotu‘u ‘a e ngaahi pini ki
ve'ehala pea ‘e toki hiko eni ‘e he kau ngaue konitulekita ki he DCC ‘i he taimi vave taha.

‘Oku maumau pe mole ‘eku pini - Ko e ha teu fai? Kapau ne mole ho'o pini hili hono tuku ki ve'ehala ke hiko,
kataki ‘o vakai‘i e ‘G kaunga‘api na kuo mo‘uto‘oa atu ho‘o pini ki ha ‘api kehe. Té ke lava ke ‘ota mai ha fetongi
ho'o pini maumau ‘aki ‘a e ngaue‘aki ‘a e foomu FAQ ‘i ho'o polokalama telefoni mopaile app DCC Kerbside
Collection pé ko e ta ki he 03 477 4000.

‘Oku anga fefe ha ‘aku fetongi ‘eku pini tapuni engeenga ki ha fa'ahinga lalahi ‘e taha? ‘oku kalasi lalahi

‘e ua ‘a e pini tapuni engeenga ki he veve ‘e toe ngaahi‘aki ha me‘a fo'ou — lita ‘e 240 mo e 80. Kapau kuo mole
pé maumau ho‘o pini tapuni engeenga, pe ‘oku ke fie fetongi e lalahi ho'o pini, fetu'utaki ki he tokotaha ‘o’'ona
‘a e ‘api, pea kapau ‘oku ‘a‘au ‘a e ‘api ko i3, fetu‘utaki hangatonu ki he DCC ke tiliva atu hano fetongi. ‘Oku ‘i

ai ‘a e totongi ki he ngaue ki ha pini fo‘ou pea mo hono tiliva atd. Té ke lava ‘o totongi eni ‘i he DCC Customer
Service Centre.

‘E lava nai ke u fetongi e lalahi ‘o ‘eku pini tapuni lanu kulokula mo e pini tapuni lanu mata? ‘I he kamata,
‘ikai. ‘E ‘i ai ‘a e ki'i ‘taimi ke fakaangaanga ai’ ‘a e kakai ki he ngaue‘aki ‘a e polokalama ko eni, ‘o ngata ki
Fepueli 2025. ‘E ‘ikai lava ké ke fakafetongi ki ha pini lalahi kehe ‘i he taimi ko eni. Mei he ‘aho 1 ‘o Fepueli

ki he 30 ‘Epeleli 2025, ‘o kapau ‘oku ‘ikai te ke fiemalie ki he ngaahi pini fo'ou ne mau ‘oatd, ‘e lava pe ké

ke fakafetongi ta'etotongi ho‘o pini tapuni lanu mata (mei he lita 23 ki he lita 140, pe ko e lita 140 ki he lita
23), pé ko e holoki ho‘o pini tapuni kulokula ki he lita ‘e 80. ‘E kei tu'u ma‘u pé ‘a e totongi kelekelé, he ‘oku

ne totongi ‘a hono tanaki ‘o e veve ‘o ‘ikai ko e lalahi ‘o e pini. Hili ‘a e ‘aho 30 ‘o ‘Epeleli, ‘e toki ‘i ‘ai leva ‘a e
totongi ki hono fakafetongi e lalahi ‘o e pini.




‘E lava nai ke u fetongi e lalahi ‘o ‘eku pini tapuni lanu kulokula mo e pini tapuni lanu mata? ‘I he kamata,
‘ikai. ‘E ‘i ai ‘a e ki'i 'taimi ke fakaangaanga ai’ ‘a e kakai ki he ngaue'aki ‘a e polokalama ko eni, ‘o ngata ki
Fepueli 2025. ‘E ‘ikai lava ké ke fakafetongi ki ha pini lalahi kehe ‘i he taimi ko eni. Mei he ‘aho 1 ‘o Fepueli

ki he 30 ‘Epeleli 2025, ‘o kapau ‘oku ‘ikai te ke fiemalie ki he ngaahi pini fo'ou ne mau ‘oatu, ‘e lava pe ké

ke fakafetongi ta‘etotongi ho‘o pini tapuni lanu mata (mei he lita 23 ki he lita 140, pe ko e lita 140 ki he lita
23), pé ko e holoki ho‘o pini tapuni kulokula ki he lita ‘e 80. ‘E kei tu’'u ma‘u pé ‘a e totongi kelekelé, he ‘oku

ne totongi ‘a hono tanaki ‘o e veve ‘o ‘ikai ko e lalahi ‘o e pini. Hili ‘a e ‘aho 30 ‘o ‘Epeleli, ‘e toki ‘i ‘ai leva ‘a e
totongi ki hono fakafetongi e lalahi ‘o e pini.

‘E lava ke toe ma'u mai haku pini puli ‘e taha ki he veve sio’ata ‘e lava ke toe fa'u fo'ou’aki ha me’a ‘e

taha? ‘E malava ké ke fakatau ha toe pini pull ‘o a’u ki he ua mei ha taha ‘o e ‘U DCC Service Centres ki ha ki'i
totongi ma‘ama‘a pe ki ai. He ‘ikai toe laka hake ‘i he pini ‘e 3 ‘e hiko mei he ‘api takitaha.

Ko e ha teu fai ki he ngaahi veve fakafaito'o, ngaahi me’a huhu mo e hui? ‘€ malava ‘a e kau mahaki ke
ma‘u atu ha nau fanga ki‘'i me’a tanaki‘anga me‘a masila ki he ngaahi me‘a hange ko e ngaahi me‘a huhu mo
ha me‘a fakafaito'o masila, mei he ngaahi faamasi ‘e ni‘ihi. Ko e ngaahi fanga ki'i me’a tanaki'anga me’a eni
‘oku malu ai ‘a e ngaahi me‘a masila ko eni, pea ‘e lava ke fakafoki ki he faamasi ke nau faka‘auha ‘i he founga
malu. Kataki ‘o toe kumi fale‘i mei he Te Whatu Ora Southern Health. Ki ha toe ngaahi veve fakafaito'o kehe,
kapau ‘oku ‘ikai ha toe founga ke toe fakafo'ou ki ha me’a kehe pe ‘ave ki ai e veve ni, kuopau ke fa‘o e ngaahi
me’a ni ‘i ha kato kimu‘a pea fa‘o ki he pini tapuni kulokula.

Founga ma'u ‘o ha fakamatala fakaikiiki
‘A'ahi ki he: www.dunedin.govt.nz/recycle




